
Croeso 

Mae’r arddangosfa hon yn rhan o’r ymgynghoriad statudol ar gynigion ar gyfer fferm wynt Mynydd y Glyn, sydd wedi’i lleoli i’r 
gorllewin o Bontypridd gerllaw Ardal Gyn-Asesedig a nodwyd ar gyfer darparu ffermydd gwynt.

Mae’r cynigion yn cael eu datblygu gan Pennant Walters, is-gwmni i Walters Group; cwmni lleol wedi’i leoli yn Hirwaun ac yn 
gweithredu’n genedlaethol. Ers 2003, mae Pennant Walters wedi datblygu, adeiladu a bellach yn gweithredu chwe fferm wynt 
a datblygiad solar yn Ne Cymru (ar dir sy’n nodweddiadol iawn o faes glo de Cymru â nodweddion mwyngloddio arwyneb a 
thanddaearol), gan gynhyrchu cyfanswm o 127MW, sy’n eu gwneud yn ddatblygwr ynni adnewyddadwy cynhenid mwyaf Cymru. 

Cynhaliwyd ymgysylltu cynnar ar fferm Wynt arfaethedig Mynydd y Glyn yr hydref diwethaf, ag adborth gan randdeiliaid a 
thrigolion lleol yn helpu i lywio’r cynlluniau a oedd ar y gweill. Darperir ymateb lefel uchel i faterion allweddol a godwyd fel rhan 
o’r arddangosfa hon.  Mae drafft o’r cais cynllunio llawn, gan gynnwys canlyniadau arolygon ac asesiadau amgylcheddol, ar gael ar 
wefan y prosiect am ragor o wybodaeth.

Bydd adborth a dderbynnir yn ystod yr ymgynghoriad hwn yn cael ei adolygu a’i ddefnyddio i lywio’r cynigion terfynol, a fydd yn 
cael eu cyflwyno i Benderfyniadau Cynllunio ac Amgylchedd Cymru (PEDW) yng ngwanwyn 2023. 

www.mynydd-y-glyn.co.uk

Golygfan 1: Hafod Wen, Tonyrefail



Mae gwaith iteru’r dyluniad wedi’i ddylanwadu gan swm 
helaeth o waith asesu ac arolygu ynghyd â modelu golygfeydd 
posibl o dderbynyddion sensitif lleol i leihau effeithiau posibl.  
O ganlyniad i’r gwaith asesu hwn, mae uchder y tyrbinau  
gwynt wedi’i ostwng o 180m i 155m.

Mae tîm y prosiect yn hyderus y gall y safle gynnwys saith  
tyrbin gwynt, gan gynhyrchu hyd at 30MW o drydan.
 
Mae’r seilwaith didyrbin wedi’i drefnu i osgoi’r cyfyngiadau a 
nodwyd ar y safle lle bo’n bosibl, ac mae llwybrau mynediad 
wedi’u dylunio i leihau croesfannau dŵr ac osgoi ardaloedd a 
allai fod yn sensitif, lle bo modd.

Mae Mynydd y Glyn hefyd yn elwa o fynediad da i’r rhwydwaith 
priffyrdd ac i’r rhwydwaith dosbarthu trydan. 

Mae Pennant Walters wedi derbyn cynnig grid gan Western 
Power Distribution (WPD) ar gyfer cysylltiad 33kV yn Upper 
Boat. Byddai’r cysylltiad yn cynnwys tua 1.5km o linell uwchben  
a 7.5km arall o dan y ddaear drwy bibellau yn y rhwydwaith 
priffyrdd. Er y bydd y llinell uwchben yn cael ei hasesu a’i 
chaniatáu fel rhan o’r cais DAC, bydd y rhan dan ddaear yn ffurfio 
rhan o gais ar wahân gan WPD.

Mae’r cynigion ar gyfer:

• Hyd at saith tyrbin gwynt â llafnau 
sydd ag uchder llafn o hyd at 155m;

• Adeiladau is-orsaf a thrawsnewidydd
• Lleoedd caeëdig contractwyr dros dro;
• Cysylltiad grid; 

• Padiau craen a cheblau 
• Mynedfa a chyffordd newydd oddi ar y 

briffordd; a
• Gwelliannau i lwybrau mynediad 

presennol.

www.mynydd-y-glyn.co.ukY cynigion

Cyflwr y tir
Mynegwyd pryder yn ystod ymgysylltu 
cynnar ynghylch y risg gynyddol o 
dirlithriadau, sydd eisoes yn gyffredin 
yn yr ardal. Mae cyflwr y tir, defnydd 
tir a thopograffeg, hydroleg, daeareg a 
phriddoedd, hydroddaeareg a pherygl 
llifogydd wedi cael eu hasesu yn yr AEA. 
Mae asesiad risg mwyngloddio hefyd 
wedi’i gynhyrchu. Er mwyn lleihau’r 
perygl cynyddol o lifogydd, sicrheir 
nad yw cyfraddau dŵr ffo yn uwch na’r 
cyfraddau dŵr ffo ‘maes glas’. 

Effaith weledol
Mae’r cynllun wedi’i lywio gan 
amrywiaeth o astudiaethau 
amgylcheddol ac adborth o ymgysylltu 
cynnar. Mae’r bwrdd Cynigion yn 
dangos lleoliadau’r tyrbinau ac mae 
ffotogyfosodiadau yn dangos sut olwg 
fyddai ar y fferm wynt o olygfannau o 
amgylch y safle (ar gael ar sgrin yn yr 
arddangosfa ac ar y wefan).

 
 
 

Cysgodion symudol
Mae asesiad o fflachiadau cysgodion ar 
dderbynyddion yn agos at y fferm wynt 
wedi’i gynnal ac adroddwyd arno yn y 
Datganiad Amgylcheddol Drafft. Pe bai 
potensial ar gyfer effeithiau sylweddol 
yn cael ei nodi, mae’n bosibl lliniaru 
trwy ddiffodd y tyrbin ar ddiwrnodau 
ac amseroedd penodol. Fel arfer mae 
hyn yn gynnar yn y boreau ac yn gynnar 
gyda’r nos dros nifer fach o ddyddiau yn 
y flwyddyn. 

Cyflwr y tir ac  
effaith weledol

Golygfan 3: Lôn Hafod, Llwyncelyn

Adar: mae arolygon adaryddol wedi’u cynnal ers dechrau 2020 
i nodi mathau a nifer yr adar sy’n defnyddio’r safle yn ystod 
misoedd y gaeaf a’r haf yn ogystal â llwybrau hedfan ar draws 
y safle. Ymgymerwyd â modelu risg o wrthdrawiadau ac mae’r 
tyrbinau arfaethedig wedi’u lleoli mewn lleoliadau sydd â’r 
tebygolrwydd lleiaf o brofi gwrthdrawiadau.

Ystlumod: nododd arolygon ystlumod a gynhaliwyd yn 2020 a 
2021 saith rhywogaeth a oedd yn defnyddio’r safle. Mae llinellau 
hedfan allweddol a chlustogfeydd osgoi cynefinoedd wedi’u 
nodi, gydag o leiaf 50m yn sefyll oddi ar flaenau’r llafnau a 
nodweddion y gwyddys eu bod yn cael eu ffafrio gan ystlumod 
e.e., gwrychoedd a nodweddion llinellol eraill. Lleolir pob tyrbin 
y tu allan i’r parthau clustogi hyn.

Mawn: Mae arolygon mawn cychwynnol wedi’u cynnal i nodi 
ardaloedd bach o fawn wedi’u lleoli tua chanol y safle.  Mae’r 
gosodiad wedi’i ddylunio i osgoi’r ardaloedd hyn cyn belled 
ag sy’n ymarferol. Mae arolygon mawn ychwanegol wedi’u 
cynllunio a bydd canlyniadau’r rhain, ynghyd ag unrhyw  
 

sylwadau a ddaw i law yn ystod yr ymgynghoriad hwn, yn 
llywio’r dyluniad terfynol. 

Cynefinoedd allweddol: Mae rhan fer iawn o’r llwybr mynediad 
arfaethedig wedi’i leoli 25m i’r gogledd o Safle o Ddiddordeb 
Gwyddonol Arbennig (SoDdGA) Rhos Tonyrefail, fodd bynnag 
ni rhagwelir unrhyw effeithiau uniongyrchol o ran cymryd tir 
nac ymlediad. Byddai canlyniad yr arolygon, ochr yn ochr â’r 
mesurau a gynigir, yn sicrhau nad yw unrhyw effeithiau ar y 
SoDdGA yn arwyddocaol. Dywedodd ecolegydd y Cyngor y dylid 
cynnal arolygon â chwmpas cynyddol, felly aeth yr arolygon yn 
eu blaen. Byddai mesurau, lliniaru a gwella ecolegol , yn cael eu 
gweithredu drwy Gynllun Rheoli Cynefin (HMP), i’w  gytuno â’r 
awdurdod lleol a CNC. 

Pyllau benthyg: Mae cynlluniau i ddefnyddio pyllau benthyg 
ar y safle wedi’u dileu er mwyn lleihau’r effeithiau posibl ar 
gynefinoedd presennol. Byddai cerrig yn dod o chwareli lleol. 
Bydd symudiadau traffig yn cynyddu o ganlyniad, fodd bynnag, 
nid yn ddigon i achosi effeithiau amgylcheddol ‘sylweddol’.

Amgylchedd/bywyd gwyllt

Codwyd yr effaith bosibl ar yr amgylchedd lleol a bywyd gwyllt yn ystod ymgysylltu cynnar.

Agosrwydd at ardaloedd preswyl
Nid yw ffin yr Ardal Gyn-Asesedig yn ystyried canolfannau 
poblogaeth lleol (Tonyrefail, Trebanog a ffermydd) a 
materion agosrwydd posibl megis sŵn, gweledol a chryndod 
cysgodion. Er mwyn osgoi effeithiau, roedd angen i’r safle 
ymestyn ymhellach i’r gogledd na ffin yr AGA. Pennir pellter 
derbyniol rhwng tyrbinau gwynt ac eiddo preswyl trwy 
asesiad o’r effeithiau, gan gynnwys sŵn, cryndod cysgodion 
ac amwynder gweledol. Ar sail amodau sylfaenol, mae’r 
pynciau hyn wedi’u hystyried a’u defnyddio i lywio’r gosodiad, 
â’r nod o atal effeithiau sylweddol. Mae cynllun y safle wedi 
cael ei ddylanwadu gan gyfyngiadau eraill gan gynnwys 
peirianneg ac ecoleg. Mae’r AEA yn ystyried effeithiau posibl 
ar dderbynyddion preswyl – mae’r DA Drafft yn adrodd y 
casgliadau (ar gael yn llawn ar wefan y prosiect).

Sŵn  
I ffurfio’r asesiad sŵn, gosodwyd offer monitro sŵn mewn 
pedwar lleoliad a adnabuwyd sy’n sensitif i sŵn o amgylch 
y safle. Mae’r data yn rhoi dealltwriaeth o’r lefelau sŵn yn 
ystod y dydd ac yn ystod y nos. Defnyddir y lefelau gwaelodlin 
i gynhyrchu terfynau a ganiateir, a osodir i osgoi unrhyw 
effeithiau andwyol yn unol ag ETSU-R-97, Canllaw Arfer Da 
y Sefydliad Acwsteg. Rhagwelir y byddai amodau cynllunio 
yn cael eu gosod i ddiogelu trigolion rhag effeithiau andwyol 
yn ystod y cyfnod gweithredu. Byddai amodau o’r fath yn 
debygol o gynnwys gweithdrefn ymchwilio i gwynion, gan 
gynnwys monitro i sicrhau bod y tyrbinau’n gweithredu o fewn 
y terfynau y cytunwyd arnynt. Pe bai’r terfynau hyn yn cael 
eu torri, byddai mesurau’n cael eu cymryd i fynd i’r afael ag 
unrhyw faterion.

Amwynder lleol

Golygfan 6: Heol Llantrisant, Pen-y-Coedcae

Llwybr mynediad 

Trafnidiaeth a mynediad

Trafnidiaeth adeiladu: 
Yn ystod ymgysylltu cynnar, roedd cwestiynau’n 
ymwneud â’r llwybr y byddai’r tyrbinau’n ei gymryd a 
chapasiti o fewn y rhwydwaith ffyrdd lleol ar gyfer Llwythi 
Anwahanadwy Annormal (AILs). 

Cyflwynir y canlyniadau yn y DA Drafft. Mae trafnidiaeth a 
mynediad wedi’u hystyried yn ofalus – mae llwybr priodol 
ar gyfer cerbydau adeiladu wedi’i nodi (gan gynnwys AILs).

Hawliau Tramwy Cyhoeddus  
Mae rhwydwaith hawliau tramwy cyhoeddus (HTC) cyfyngedig 
o fewn ac yn agos i’r safle, yn bennaf HTC sy’n cysylltu Porth 
yng Nghwm Rhondda â Fferm Langton Court. Mae cyfran 
helaeth o’r safle ar ei rannau gorllewinol a dwyreiniol o fewn 
darn helaeth o Dir Mynediad. Nid yw llwybr taith gerdded 
Pererindod Pen-rhys yn mynd i mewn i’r safle ond mae’n 
croesi’r fynedfa arfaethedig i’r safle o’r rhwydwaith priffyrdd.  
Mae unrhyw effeithiau posibl ar HTC a llwybrau pellter hir yn 
cael eu hystyried fel rhan o’r AEA ac yn cael eu hadrodd yn 
y Datganiad Amgylcheddol Drafft. Bydd mesurau’n cael eu 
mabwysiadu i leihau unrhyw effeithiau posibl i ddefnyddwyr 
ar lwybrau o’r fath.

Mae’n bosibl y bydd angen cais ar wahân i’r Awdurdod Lleol ar gyfer symud 
dodrefn stryd dros dro fel colofnau goleuo neu arwyddbyst.

Ffin y safle

Cysylltiad i’r M4

Allwedd



www.mynydd-y-glyn.co.uk

Mae’r cymunedau y mae’r ffermydd gwynt yn gweithredu ynddynt yn bwysig i Pennant 
Walters. Gweithredir Cronfa Budd Cymunedol ar gyfer pob un o’r prosiectau fferm wynt, 
gan fuddsoddi arian yn y cymunedau lleol. Hyd yma mae wedi dosbarthu tua £4 miliwn i 
brosiectau cymwys. 

Fel rhan o’r ymgysylltu cynnar, gofynnwyd am adborth am berchnogaeth leol a’r Gronfa Budd 
Cymunedol – sut y gellid ei gweinyddu’n fwyaf effeithiol, y mathau o brosiectau y gallai eu 
cefnogi a’i chyrhaeddiad daearyddol. Cynhaliwyd gweithdy hefyd â rhanddeiliaid lleol i gael 
gwell dealltwriaeth o sut y gallai’r gronfa gyfrannu’n gadarnhaol at yr ardal leol. 

Mae adborth hyd yn hyn yn cynnwys:

Buddion i’r gymuned

• Dylid cadw gweinyddiad y gronfa a’r broses 
ymgeisio mor syml â phosibl. 
• Dylai ardal ddaearyddol y gronfa fod yn 
hyblyg ac osgoi ffiniau caeth.
• Byddai hyblygrwydd o ran y math o brosiect 
yn well.

• Mae gweithio mewn partneriaeth â 
sefydliadau cymunedol sy’n bodoli eisoes yn 
allweddol i lwyddiant.  
• Mae awydd yn lleol am gydberchnogaeth ar 
gynlluniau ynni adnewyddadwy.

Fel cwmni Cymreig bydd y fferm wynt mewn perchnogaeth leol, fodd bynnag byddai 
cyfleoedd eraill ar gyfer elfen o gydberchnogaeth â’r gymuned leol yn cael eu hystyried.

Clwb Bowls Cwm Ogwr yn targedu aelodaeth 
ieuenctid gyda £8,000 oddi wrth Pennant Walters

Fe roddodd Pennant Walters £20,000 i Ffrindiau 
Parc Aberdâr i wneud sblash!

Rhodd Pennant Walters o £13,000 i Glwb Pêl-
droed Rhondda ar gyfer eisteddle newydd 
60 sedd



www.mynydd-y-glyn.co.uk

Er bod y cais cynllunio yn Ddatblygiad o Arwyddocâd 
Cenedlaethol (DAC) ac y bydd yn cael ei benderfynu 
yn y pen draw gan Weinidogion Cymru, mae Cyngor 
Bwrdeistref Sirol Rhondda Cynon Taf a’r cymunedau 
lleol yn ymgyngoreion allweddol, a gallwch ddweud eich 
dweud ar y cynigion ar gyfer fferm wynt Mynydd y Glyn 
drwy*:

Ffonio: 01443 548032 
E-bostio:  consultation@mynydd-y-glyn.co.uk 
Ysgrifennu at: Freepost GRASSHOPPER CONSULT 
(nid oes angen stamp na chyfeiriad ychwanegol) 

Rhowch eich sylwadau erbyn 9 Rhagfyr 2022. 

Bydd adborth a dderbynnir yn cael ei ddadansoddi 
ac ymatebir iddo yn yr Adroddiad Ymgynghori Cyn 
Ymgeisio, a fydd yn cael ei gyflwyno fel rhan o’r cais DAC.

* Bydd y manylion cyswllt hyn yn eich rhoi mewn 
cysylltiad â Grasshopper Communications, sy’n rheoli’r 
ymgynghoriad. 

Amserlen ddangosol

Hydref/gaeaf 2022 
Ymgynghoriad statudol ynghylch 
cynllun manwl y fferm wynt 
arfaethedig

Gaeaf 2022 
Adolygu adborth o’r ymgynghoriad 
a chwblhau’r cynigion/cais am DAC

Gwanwyn 2023 
Cyflwyno’r cais am DAC i PEDW

Yn amodol ar ganiatâd 
cynllunio, byddai adeiladu 
fferm wynt Mynydd y Glyn 
yn cymryd tua dwy flynedd, 
felly byddai’n weithredol ac 
yn cynhyrchu trydan erbyn 
gwanwyn/haf 2027.

Hydref/gaeaf 2023: 
PEDW yn archwilio’r cais a 
chyflwyno argymhellion i 
Lywodraeth Cymru

Gwanwyn/haf 2024: Gweinidogion 
Cymru’n penderfynu ar y cais

Dweud eich dweud


